Заманбек Мүрсәлімұлы  (Заманбек Мурсалимов) 

Семей облысы Қызылтас ауданы Баспан-Базар болысының 3-ауылының  тұрғыны Заманбек Мүрсәлімұлы 1928 жылы 22-қазанда байлардың мал-мүлкін тәркілеу мәселесімен айналысатын аудандық комиссия шешімі бойынша  ауданы мал-мүлкі тәркіленіп, Сырдария облысына жер аударылатындардың тізіміне іліккен. Әкесі Мүрсәлім Бектенұлының 1916 жылғы көтерілісті басқарғанын, соған байланысты өзінің 1916 жылдың қараша айында болыстық қызметтен түсіріліп, тұтқынға алынғанын, түрмеде 9 ай отырып, патша өкіметі құлаған соң ғанабосатылғанын айтып, Қазақ АКСР Орталық Атқару Комитеттіне өтініш жазған. Алайда ОАК бұл өтінішіті талқылай келіп, оны қанағаттантырмаған. Заманбек Мүрсәлімұлы Қытайға кетіп жатқан қазақтармен бірге арғы бетке өтіп кеткен, содан 1956 жылы ғана Қазақстанға қайтқан.

